
m An Chloch Fholaigh sa Chloés

La amhain thug mé rud éigin aisteach faoi deara nuair
a bhi mé ag imirt peile sa chlos scoile ag am 16in. Bhi
piosa de chloch, ar a raibh patrin aisteach, ag
gobadh amach on talamh ar imeall an chldis. Bhi
cuma shean ar an gcloch — an-sean go deo.

Nuair a thaispeain mé an piosa cloiche do mo
mhuinteoir bhi sceitimini orthu. “Seans maith gur cuid
de rud éigin stairiuil & seo!” arsa siad. Ghlac an rang
ar fad pairt ansin, muid go Iéir ag déanamh taighde
agus ag cur ceisteanna. Thug muid cuireadh do starai
aitidil teacht ar cuairt, agus duirt siad linn gurbh éard
a bhi ann na piosa as balla de sheanchaislean.

Go luath ina dhiaidh sin, thosaigh muid ag tarraingt
pictidr chun dealramh an chaisleain mar a bhiodh sé
a léiria. Scriobh muid drama faoi na daoine a bhiodh
ina gconai ann, agus chuir muid an drama i lathair ar
la mor oidhreachta sa scoil. Thainig tuismitheoiri,
comharsana agus an nuachtan aitidgil fid chun
féachaint air. Mar gheall ar an bpiosa cloiche sin sa
chlés scoile thuig muid go raibh an t-uafas staire
suite direach faoi bhoinn ar gcosa féin, stair a
bhaineann lenar gceantar féin.

